
ព រ្ឹត្តិបត្រពត៌មានប្រចំាឆ្នា ំ២០២៣

៩

អ្នកស្រី សុ៊ន កែវ ស្ថិតក្នុងចំណោមគ្រួសារក្រី
ក្រគ្មានដីនិងខវះដីចំនួន ២០៧គ្រួសារ ដែលបាន 
ដាក់ពាក្យស្នើសំុទំាងដីលំនៅឋាន និងទំាងដីកសិ 
កម្ម ពីគម្រោងឡាសិត ៣ ដែលកំពុងអនុវត្តដោយ 
ក្រសួងរ�ៀបចំដែនដី នគរូបនីយកម្ម និងសំណង 
(ដនស) និងក្រសួងកសិកម្ម រុក្ខាប្រមាញ់ និង 
នេសាទ នៅក្នុងខេត្តគោលដៅចំនួន ១២ ក្នុង 
ប្រទេសកម្ពុជា។

នៅខែមិថុនា ឆ្នា២ំ០២៣ រាជរដ្ឋាភិបាល 
បានចេញអនុក្រឹត្យកាត់ឆ្វៀលដីទំហំ ៣២២ 
ហិកតា ស្ថិតក្នុងឃំុប្រស្នឹប ស្រុករលាប្អៀរ ខេត្ត 
កំពង់ឆ្នាងំ ធ្វើអនុបយោគពីដីសាធារណរបស់រដ្ឋ
ទៅជាដីឯកជនរបស់រដ្ឋ តាមសំណ�ើរបស់ក្រសួង 
ដនស សម្រាប់អនុវត្តគម្រោងឡាសិត ៣។ យោង
ស�ៀវភៅណែនំាស្តីពីការអនុវត្តគម្រោង អ្នកដាក់ 
ពាក្យស្នើសំុដីនីមួយៗ នឹងទទួលបានដីលំនៅឋាន
ចំនួនមួយឡូត៍ទំហំ ៣០ម x ៤០ម និងដីកសិកម្ម 
ចំនួនមួយឡូត៍ទំហំមួយហិកតា។

អ្នកស្រី កែវ អាយុ ៣៦ឆ្នា ំបានបង្ហាញនូវក្តីរីក 
រាយ បន្ទាប់ពីទទួលបានលិខិតអញ្ជើញពីលោក 
មេភូមិ ឱ្យទៅចូលរួមប្រជំុស្តាប់ការផ្សព្វផ្សាយអំពី 
គម្រោង នៅវត្តប្រស្នឹប ស្ថិតក្នុងឃំុប្រស្នឹប នៅខែ 
មិថុនា ឆ្នា២ំ០២៣។

ដោយសារតែប្តីរបស់គាត់តែងតែវាយធ្វើបាប
គាត់ជាញឹកញាប់ អ្នកស្រី កែវ បានសម្រេចចិត្ត 
លែងលះជាមួយប្តី ហ�ើយរស់នៅជាមួយកូនតូចៗ
ទំាង៥នាក់របស់គាត់ ដែលកូនពៅមានអាយុ៤ខែ 
ឯកូនច្បងអាយុ១៤ឆ្នា។ំ បច្ចុប្បន្ន អ្នកស្រី កែវ 
គ្មានផ្ទះផ្ទាល់ខ្លួនទេ។ គាត់និងកូនៗ រស់នៅជា 
មួយម្តាយចាស់ ក្នុងផ្ទះតូចទ្រុឌទ្រោមមួយ ស្ថិត 
នៅភូមិត្រពំាង អំពិល ឃំុប្រស្នឹប។

គ្រួសារអ្នកស្រី កែវ មានជីវភាពលំបាកជាងគេ 
នៅក្នុងភូមិ។ គាត់រកសី៊លក់ឧសដ�ើម្បីចិញ្ចឹម 
ជីវិត។ រ�ៀងរាល់ពីរសប្តាហ៍ម្តង គាត់និងកូនប្រុស 
ច្បងធ្វើដំណ�ើរដោយថ្មើរជ�ើងទៅកាប់កូនឈ�ើ      
តូចៗនៅក្នុងព្រៃល្បោះដែលស្ថិតនៅចម្ងាយ 
ប្រហែល ៣គ.ម ពីផ្ទះ។ ពួកគាត់កាប់រំលំៗទុក 
ចោលក្នុងព្រៃពីរបីថ្ងៃ រហូតបានប្រហែល ១០០ 

ដ�ើម ទ�ើបជួលគោយន្តគេទៅប្រមូលដឹកយកមក
ផ្ទះ។ កូនឈ�ើតូចៗដែលគាត់កាប់នោះមានអង្កត់
ផ្ចឹត៥សង់ទីម៉ែត្រ និងកម្ពស់ ៣ម។ បន្ទាប់ពីដឹក 
មកដល់ផ្ទះហ�ើយ គាត់បានវាយ ដំបកសំបកកូន 
ឈ�ើទំាងនោះ រួចដាក់ហាលសម្ងួតប្រហែលមួយ 
សប្តាហ៍។ បន្ទាប់មក កាត់កូនឈ�ើទំាងនោះ 
ដោយរណាដៃជាកំណាត់ៗប្រវែង ៤០សង់ទី 
ម៉ែត្រ ហ�ើយហាលថែមប្រហែល ៤ ឬ៥ថ្ងៃទ�ៀត 
រហូតទាល់តែស្ងួតអាចដុតឆេះ ទ�ើបប្រមូលចងជា 
បាច់ៗ ដោយក្នុងមួយបាច់មានឧសចំនួន ១២ 
កំណាត់។ គាត់និងកូនត្រូវចំណាយពេលប្រហែល 
១៥ថ្ងៃ ដ�ើម្បីផលិតឧសបានចំនួន ២០០បាច់។ 
បន្ទាប់មក គាត់ត្រូវជួលគោយន្តគេដឹកឧសទំាង 
អស់ទៅលក់នៅឯផ្សារពង្រ ចម្ងាយប្រមាណ ២០ 
គ.ម ពីផ្ទះរបស់គាត់។ គាត់លក់ឧសទំាងអស់នោះ​
បានប្រាក់ប្រហែល ២៥ដុល្លារ។ បន្ទាប់ពីកាត់ 
ចំណាយថ្លៃដឹក គាត់ចំណេញបានប្រហែល ១០ 
ដុល្លារ។ នេះគឺជាប្រភពចំណូលសំខាន់បំផុត         
សម្រាប់គ្រួសាររបស់គាត់ដែលមានសមាជិក 
ចំនួន ៧នាក់ រួមទំាងម្តាយចាស់របស់គាត់ផង។ 
ម្តងម្កាល គាត់បានទទួលអំណោយជាអង្ករពីរដ្ឋ 
បាលឃំុ និងវត្តនៅក្បែរផ្ទះ។

អ្នកស្រី បានរ�ៀបរាប់អំពីបញ្ហាប្រឈមក្នុង 
ជីវិត និងបានថ្លែងដោយដកដង ហ្ើមធំថា «ជីវិតរស់ 
នៅសព្វ ថ្ងៃលំបាកណាស់!។ ខ្ញុំគ្មានដីសម្រាប់ 
រស់នៅ និងធ្វើស្រែចម្ការទេ។ ចំណូលពីការលក់ 

ឧស មិនគ្រប់គ្រាន់សម្រាប់ទ្រទ្រងការចំណាយ 
នៅក្នុងគ្រួសារទេ។ អង្ករទម្ងន់ ១០គ.ក ថ្លៃ ៦ 
ដុល្លារ ហូបបានតែ ៤ថ្ងៃបុ៉ណ្ណោះ។»

កាលពីខែកក្កដា កន្លងទៅ កូនស្រីតូចៗ ២ 
នាក់ របស់គាត់ បានធ្លាក់ខ្លួនឈឺធ្ងន់ ត្រូវសម្រាក 
ពេទ្យ។ ដោយត្រូវការប្រាក់បន្ទាន់ គាត់បានបង្ខំ 
ចិត្តខ្ចីលុយ ចំនួន ១.០០០ដុល្លារ ពីធនាគារក្នុង 
ស្រុកមួយ ដោយត្រូវបង់សងរំលួសទៅឱ្យធនាគារ
នោះវិញប្រហែល ៥០ដុល្លារក្នុងខែ។ បច្ចុប្បន្ន 
គាត់នៅជំពាក់ធនាគារ ចំនួនប្រហែល ៧០០ 
ដុល្លារទ�ៀត។ អ្នកស្រី កែវ បានថ្លែងដោយទឹកមុខ 
ក្រៀមក្រំថា «អត់មានដីនឹងគេ ពិបាកណាស់។ 
រ�ៀងរាល់យប់ ខ្ញុំមិនដែលបានដេក លក់ស្រួល    
ទេ គិតពីរ�ឿងជីវភាពលំបាក និងអនាគតរបស់ 
កូនៗ។»

អ្នកស្រី កែវ ស្រមៃចង់បានផ្ទះនិងដីស្រែដ�ើម្បី 
រស់នៅប្រកបរបរចិញ្ចឹមជីវិតឱ្យមានជីវភាពល្អ 
ប្រស�ើរជាងនេះ។ អ្នកស្រី កែវ បានថ្លែងថា៖ 
«ប្រសិនប�ើ ខ្ញុំមានដី ខ្ញុំនឹងសង់ផ្ទះមួយ និងដាបន្លែ 
ស្រូវ ដ�ើមឈ�ើហូបផ្លែ ចិញ្ចឹមត្រីនិងមាន់។ ដី​
សំខាន់ ណាស់! សំខាន់ដូចជាជីវិតយ�ើងអញ្ចឹង!។» 

គម្រោងឡាសិត ៣ នេះ គឺជាក្តីសង ឃ្ឹមចុង 
ក្រោយរបស់គាត់ ដែលអាចជួយឱ្យគាត់ចាកចេញ​
ពីភាពក្រីក្របាន។ ផ្អែកល�ើលក្ខណវិនិច្ឆ័យនៃការ 
ជ្រើសរ�ើសមុខសញ្ញាអ្នកទទួលដី គ្រួសារដែល   
មានស្ថានភាពជីវភាពសមស្របតាមលក្ខណវិនិ 
ច្ឆ័យ ជ្រើសរ�ើសជាងគេ នឹងទទួលបានពិន្ទុខ្ពស់ 
ជាងគេ ចំណែកឯ គ្រួសារដែលមានស្ថានភាពជីវ
ភាពត្រូវ តាមលក្ខណវិនិច្ឆ័យជ្រើសរ�ើសតិចតួច 
នឹងទទួល បានពិន្ទុទាបជាងគេ។

អ្នកស្រី កែវ ទទួលបានពិន្ទុ ២៤ ស្ថិតនៅលេខ 
រ�ៀងទី៣ ក្នុងតារាងពិន្ទុអ្នកស្នើសំុដីសម្បទាន 
សង្គមកិច្ច ដែលមានពិន្ទុខ្ពស់បំផុត ២៦ និងទាប 
បំផុត ១១។ យោងតាមលក្ខណវិនិច្ឆ័យនៃការ       
ជ្រើសរ�ើសដែលក្រុមការងារបច្ចេកទេសចម្រុះនៅ
ឃំុប្រស្នឹប បានអនុម័ត អ្នកដាក់ពាក្យស្នើសំុដី 
ណាដែលមាន ពិន្ទុក្រោម ១៨ នឹងមិនត្រូវបាន 
ជ្រើសរ�ើសទេ៕

កម្មវិធីសម្បទានដីសង្គមកិច្ចថ្នាក់មូលដ្ឋានរបស់រដ្ឋាភិបាលផ្តល់ក្តីសង្ឃឹមដល់គ្រួសារគ្មានដី និងខ្វះដីនៅឃុំប្រស្នឹប
អ្នកស្រី សុ៊ន កែវ កំពុងកាត់ឧសជា​

